
PARLAMENT DE CATALUNYA

Vos convidam a visitar era sedenca d’un
des parlaments mes antics deth mon, eth
Parlament de Catalonha, e a coneisher-ne
es foncions. Reservatz eth dia e era ora
que mes vos convenguen e un guida espe-
cialista vos acompanhara pes espacis mes
emblematics deth Palai, vos descorbira
era istoria dera bastissa e vos explicara
es foncions deth Parlament e eth pretzhét
des 135 deputats que representen eth po-
ble de Catalonha. Es visites son gratuites
€ an ua durada de quaranta cinc menutes.

Reseérves:
https://www.parlament.cat/aulaparlament

Facada deth Parlament
de Catalonha (1716-1746)

Era facada deth Parlament de Catalonha he
evident eth caracter istoric d’aguesta insti-
tucion que, aué, se lotge en aguesta bas-
tissa de rajola vermelha e peira de Montjuic.
Era bastissa siguec projectada a inicis deth
segle xvii per enginhér militar flamenc Joris
Prosper van Verboom (1665-1744) pr'amor
dera queiguda de Barcelona en 1714 ena
Guerra de Succession.

Aguesti murs sigueren lhevadi enta vier
un magazin d’armes e materiau de guéerra e
hégen part dera ciutadela militara que hec
a bastir Felip V enta controtlar as ciutadans
de Barcelona er an 1716.

Actuaument s’i pot apreciar era predomi-
nanca des esgrafiats naucentistes der arqui-
tecte municipau de Barcelona Pere Falqués
(1850-1916), heti quan er antic arsenau se con-
vertic en palai reiau er an 1889, e dues ales
lateraus, bastides peth madeish arquitecte e
annexades en 1915, decorades damb vint-e-
ueit busti d’artistes catalans quan eth recinte
se convertic en museu municipau d’art er an
1900. En 1932 er Ajuntament de Barcelona
cedic era bastissa enta pr'amor que sigues-
se era sedenca deth Parlament de Catalonha.

Escala d’aunor (1892-1930)

Era escala d’aunor enlace era antica plan-
ta des coches de shivaus der arsenau d’ar-
mes damb era planta nobla deth Parlament.
Eth marbre blanc des gradons e era balus-
trada destaquen era volontat majestuosa
der antic palai reiau. Aué, era escala d’au-
nor ei un des espacis mes sumptuosi dera
cramba legislativa catalana.

En vestibul, ara esquérra dera escala, se
poden enguardar uns armariets creadi en
1932, a on anticament es deputats deth Par-
lament sauvauen es chapéus abans de pujar
tara planta nobla enta accedir ath Salon de
Sessions.

Era escala d’aunor ei curbida per ua ex-
traordinaria claravia d’estil modernista de hus-
ta, her hargat e veires decoradi deth mestre
veirer Marti Carbonell e eth pintor decorador
Pere Graner, segons eth dessenh de Pere Fal-
qués, que he a regésser era lutz e es efectes
de transparéncia.

Salon des Candelérs (1890-1932)

Eth Salon des Candelers, dessenhat per Pere
Falqués en 1890, a coma element principau
ueit candelers de bronze decoradi damb ua
barreja d’elements vegetaus e animaus.

Era decoracion d’aguest vestibul d’au-
nor siguec coordinada per arquitécte Josep
Goday e eth decorador Santiago Marco,
dies abans qu’era bastissa s'utilizesse per
prumer viatge coma sedenca deth Parla-
ment.

Eth Salon presente ua decoracion mu-
rau en grisalha e vint-e-quate figures allego-
riques dera patz e era justicia dera mitologia
grecoromana en sanguina, ornamentacion
tipica des parets e es plafons neoclassics,
en tot seguir era tecnica deth trompe-/'oeil.
Aguestes figures son Obra de Josep Pey e
daten deth 1932.

En tot seguir eth plafon deth Salon en-
tath octagon centrau, se trapen es escuts
dera monarquia borbonica e dera ciutat de
Barcelona, suberpausadi e presentadi per
dus putti, dbra de Pere Falqués.

Rotonda (1889-1900)

Era rotonda ei eth crotzant centrau dera
bastissa deth Palai, de forma octogonau e
coronat per ua copola cubertada interiora-
ment per ua claravia de husta e veire, Obra
de Santiago Marco.

Eth trabalh que predomine en aguest
espaci proven des talhérs Vilard i Valls e
consistis en un estucat de diuérsi colors
que formen figures geometriques d’estil art
déco.

En cos centrau dera rotonda se trobe
eth quadre 7 de noveme, d’Antoni Tapies,
que commemore era Assemblada de Ca-
talonha deth 1971. Siguec cedit pera Fon-
dacion Antoni Tapies en 2005 damb motiu
deth vint-e-cincau anniversari dera reduber-
tura deth Parlament de Catalonha, eth 10
d’abriu de 1980.



5

Sala 4 e correder des sales
de comissions (1889-1900)

Era sala 4 ere destinada a acuélher en
epoca deth palai reiau, a fin deth segle xix,
eth buréu dera reina regent d’Espanha Ma-
ria Cristina de Habsburg-Lorena. Coma
Parlament de Catalonha, en 1932, i an loc
es amassades deth govern catalan republi-
can.

Enes plafons era capacitat creativa de Pere
Falqués ei inagotabla. Combine de manéra
magistrau eth marbre e era husta e convertis
es tirants de hér en vertaderes joies arquitec-
toniques.

Pere Falqués repartic es trabalhs de
metallisteria entre La Maquinista - Sociedad
de Materiales para Ferrocarril y Construc-
cion e Wolguenet i Torras (1899).

Salon Gris (1889-1900)

7

Salon de Sessions (1933)

Eth Salon Gris, bra¢ dret dera nau trans-
versau, ei ua des sales de passi perdudi. Er
aspécte actuau, damb pilastres de marbres
grisi e conglomerats, ei un trabalh der arqui-
tecte Pere Falqués en contexte d’abilitacion
der arsenau coma palai reiau.

Er an 1889, Falqués concebec aguest
espaci coma eth minjador de gala deth pa-
lai, mes fin finau era bastissa non s’utilizec
jameés coma residéncia reiau. En 1902, ja
coma muséu municipau d’art, aguesta sala
hec part d’un itinerari de pentures e escul-
tures d’estils diuérsi enquiar an 1931.

Des d’aguest espaci se pot accedir ara
actuau sala de premsa, bastida en 2010, a
on trabalhen es jornalistes des diuérsi me-
jans e s'amien a terme es conferéncies de
premsa.

Eth Salon de Sessions s'installec en espa-
ci rectangular que Pere Falqués auie previst
entath Salon deth Tron. Es dbres d’acomo-
dament, coordinades per Santiago Marco,
pionér dera arquitectura domestica, aparie-
ren de manéra definitiva eth Salon e i deren
era actuau disposicion en emicicle en 1933.

Ena part nauta deth Salon, Santiago
Marco i dauric uns uelhs de bueu elliptics
coberts per veires decoradi damb temes
vegetaus classics, d’acord damb er estil
dera arquitectura modernista, dessenhadi
peth talhér de Granell i companyia, conti-
nuador deth de Rigalt, eth talhér mes impor-
tant d’aqueth moment.

Es bancs e era résta deth mobiliari deth
Salon de Sessions son de husta de casse
e de pin de Flandes. Er ebenista e desse-
nhaire Josep Mainar, jos es ordes de Santia-
go Marco, ajudéc a hér encastrar ara per-
feccion aguest emicicle damb es colomnes
de marbre de Tortosa e capiteths ionics de
bronze dera epdca deth palai reiau, bastides
peth marbrier Lluis Nogués.

Salon Rosa (1889-1900)

Eth Salon Rosa, ara esquerra dera nau
transversau, ei era auta sala de passi per-
dudi.

Ena epdca deth palai reiau, er arquitecte
Pere Falqués pensec qu’auie d’ester eth sa-
lon de héstes. Aué rebremben aqueth le-
gat istoric es detz colomnes decoratives de
fust cuert, de basa e capitéths ionics damb
huelhes d’acant de granes dimensions
qu’acaben damb un colieron en triscat sus
granes consoles. Ena part inferiora des co-
lomnes, de contunh des consoles, i son es
bancs hestejadors, peirons que servien enta
Seir-i e conversar.

Eth tapis istoric deth Salon Rosa e es
dera resta de salons sigueren ua enco-
mana deth Parlament en 1934 ara fabrica
Tomas Aymat, de Sant Cugat del Vallés.
Er 11 de noveme de 1992, eth Parlament
e era Deputacion de Barcelona signeren
era acta de recepcion e liurament des ta-
pissi, qu’auien estat sauvadi ena bastis-
sa dera Deputacion es ans dera dictadura
franquista.

Buréu presidenciau (1932)

Eth buréu presidenciau ei eth buréu oficiau
deth president o presidenta deth Parlament,
a on recep es visites institucionaus e aten
es audiéncies. En plafon i é era ornamen-
tacion creativa e caracteristica dera obra
de Pere Falqués. En aguest buréu se com-
binen eth marbre, es tirants decoradi e ua
recreacion en husta policromada des arcs
de diafragma tipics deth gotic catalan usadi
ena arquitectura civiu.

Dessus dera porta principau, en paneu
superior, er escut dera Generalitat, hét jos
era direccion deth decorador Santiago Mar-
co en 1932, constituis ua mostra meés dera
etapa republicana deth Parlament.

En tot gésser dera sala, a man esquer-
ra, es cubértes des dependéncies aucu-
pades pes servicis de presidéncia, qu’evo-
quen es plafons de voutilhes, es voutes
damb pendentins e es calotes esferiques,
serviren a Falqués enta monumentalizar era
Obra de rajola vista, coma un aumenatge
ath bon mestiér des paredérs catalans.

Correder des vicepresidéncies
e es secretaries (1889)

Era galaria gu’entornege eth costat ést deth
pati interior esquer servis de correder d’'ac-
cés as bureus des vicepresidéncies dera
Mesa deth Parlament e ara sala dera Mesa
e dera Junta de Portavotzes. Presente eth
sistema de cuberta damb caishonatges de
husta, marbre € metau, coma era majoria
des buréus deth prumér estatge projectadi
per Pere Falqués.

Ara seguida, i € era galaria qu’entornege
eth costat sud deth pati interior esquér e que
servis de correder d’acces as buréus des
secretaris deth Parlament e ara escala inte-
riora esquérra. Eth sistéma de cubérta me-
jancant ua séria de copoles sus coscolhes
s'inspire en exemples de tradicion bizantina.
Es parets mostren arqueres damb efigies
de reis medievaus dera casa de Barcelona.

Eth recurbiment ceramic iranjat d’agues-
ta galaria, obra de Tarrés i Macia, Josep
Molins, Joan Romeu e Jaume Pujol, au-
fris un fort contrast damb es auti materiaus
(peira, husta e metau) que conformen eth
sistema decoratiu tipic dera bastissa.

Sala dera Mesa e dera Junta
de Portavotzes (1889)

Era sala dera Mesa e dera Junta de Porta-
votzes ei er espaci a on an loc es amassa-
des enta organizar eth trabalh parlamentari.
Eth plafon d’aguesta sala ei caracteristic
dera arquitectura de Pere Falqués. Es ti-
rants de her, curbits de husta e damb ele-
ments ornamentaus decoratius, son en
aguesta sala ua vertadéra obra d’art.

Deuant dera taula ovau se trape eth
quadre Hemna, de Joan Mir6 (1893-1983).
Ena dreta deth quadre i son es retrats des
presidents deth Parlament a compdar
des soOns inicis enquiara epoca actuau.

Auditori (2003)

Aguesta sala, qu’auie estat un des patis
der antic arsenau, s’inaugurec en 2003,
plan que siguec un des darreri espacis que
s’empleguéren coma muséu. Aué, er Audi-
tori acuelh actes institucionaus, conferén-
cies e es recepcions mes nombroses.

Er espaci ei curbit damb ua copodla de
veire talhat, dbra d’André Ricard, qu’incor-
pore en centre er escut dera Generalitat. Es
murs deth pati, damb es balcons € es hies-
traus originaus de Pere Falqués e es gar-
golhes der antic arsenau ath dessus, re-
cupeéren era sobria ludentor mediterranéa,
apreciabla especiaument se se contemplen
des dera planta nobla. Eth soler, de marbre,
tanben diboishe er escut dera Generalitat.



